
Transparenca dhe llogaridhënia e subjekteve 
politike dhe kandidatëve të tyre lidhur 
me financimin dhe  shpenzimet e tyre, 

përveç që është tregues shumë i rëndësishëm i 
qeverisjes së brendshme të subjekteve politike, 
reflekton edhe kulturën më të gjerë qeverisëse 
dhe demokracinë e një vendi.

HYRJE
Transparenca dhe llogaridhënia mbi mënyrën e 
financimit dhe shpenzimeve ndihmon që publiku të 
sigurohet se ato operojnë sipas rregullave dhe në kushtet 
e konkurrencës së drejtë. E drejta për të ditur se nga 
financohen subjektet politike që garojnë për të qeverisur 
dhe sa ato shpenzojnë në fushata zgjedhore parashihet 
edhe me Ligjin për Zgjedhjet e Përgjithshme1 dhe Ligjin 
për Financimin e Subjekteve Politike2. Përveç kësaj, kjo 
paraqet edhe standard ndërkombëtar të transparencës 
dhe llogaridhënies për subjektet politike. 

Ndonëse korniza ligjore në Kosovë obligon vetëm 
subjektet politike, por jo edhe kandidatët e tyre që të 
deklarojnë raportet e tyre financiare, transparenca 
financiare dhe llogaridhënia e kandidatëve që synojnë të 
qeverisin komunat është tregues i mënyrës së qeverisjes 
së tyre në nivel komunal. Në demokracitë e zhvilluara, 
niveli i lartë i transparencës dhe llogaridhënies së 
kandidatëve ndikon drejtpërdrejt në mbështetjen 
popullore dhe përcaktimin e fituesit të zgjedhjeve. Andaj, 
qëllimi i këtij studim është që të reflektojë perceptimet 
dhe disponimin e kandidatëve për kryetarë të komunave 
nga zgjedhjet e fundit lokale për t’i hapur financat e tyre 
dhe për të vendosur një standard të ri të transparencës 
dhe llogaridhënies në nivel lokal. 

1 Për më shumë, shih Ligjin për Zgjedhjet e Përgjithshme, si dhe plotësim-ndryshimet e tij. I qasshëm në: https://bit.ly/3H5qcTt  
2 Për më shumë, shih Ligjin për Financimin e Subjekteve Politike, si dhe plotësim-ndryshimet e tij. I qasshëm në: https://bit.ly/3mVOmrv 

Njëkohësisht, mbi bazën e vullnetit dhe gatishmërisë 
së tyre për të rritur transparencën financiare dhe 
llogaridhënien, ky punim do të shërbej si bazë e mirë 
për fillimin e diskutimit mbi vendosjen e dispozitave 
ligjore që e rregullojnë këtë çështje në kuadër të Ligjit 
për financimin e subjekteve politike.

Debati lidhur me avancimin e standardeve lidhur me 
financimin e subjekteve politike po vazhdon tani një kohë, 
por që nuk është materializuar në një ligj të ri për shkak 
të mungesës së vullnetit të pothuajse të gjitha subjekteve 
politike parlamentare. Në anën tjetër, edhe Raporti i 
fundit i Komisionit Evropian për Kosovën, ngjashëm 
sikurse vitet e tjera, në kuadër të avancimit të kornizës 
ligjore në luftën kundër korrupsionit rithekson nevojën 
e nxjerrjes së një ligji më të avancuar për financimin e 
subjekteve politike.

METODOLOGJIA

166
kanë garuar

Në zgjedhjet  
lokale të 2021

kandidatë 

Pas fillimit të periudhës zyrtare të fushatës zgjedhore, 
Instituti Demokratik i Kosovës (KDI), si udhëheqëse 
e koalicionit të OJQ-ve vendore për vëzhgimin e 
zgjedhjeve “Demokracia në Veprim” (DnV), ka dërguar 
një pyetësor elektronik3 me 22 pyetje, tek kandidatët për 
kryetar komune. KDI ka arritur që të sigurojë kontaktet 
e 152 nga gjithsej 166 kandidatët në garë për kryetarë 
komunash, përfshirë e-mail adresat elektronike apo 
numrin e telefonit. Një pjesë e vogël e pyetësorëve është 
dashur të administrohen përmes bisedave telefonike 
me kandidatët, kurse pjesa tjetër janë plotësuar nga vet 
kandidatët përmes linkut përkatës. 

3 �Pyetësori elektronik lidhur me transparencën financiare të kandidatëve për kryetar të komunave është i qasshëm në vegëzën në vijim: https://
forms.gle/vYFq5EQo6WRhxwEu9

Pyetësorët e dërguar tek kandidatët për kryetar të 
komunës, janë plotësuar vetëm nga një e treta e tyre, 
respektivisht vetëm 51 kandidatë. Fatkeqësisht, një 
numër i konsiderueshëm i kandidatëve nuk kanë adresa 
elektronike zyrtare që përdoren për komunikime të tilla, 
por shfrytëzojnë ato të subjektit politik në komunën 
përkatëse.

të subjekte 
politike për 
pozitën e 
kryetarit të 
komunës.

Nga data e dërgimit kandidatët për kryetar të komunës kanë pasur një javë kohë 
që të përgjigjen në pyetësorin e dërguar. Specifikisht, pyetësori elektronik është 
dërguar tek kandidatët më datë 5 tetor, ndërsa përgjigjet janë pritur deri më 11 
tetor 2021, periudhë pas së cilës edhe ashtu nuk janë pranuar përgjigje. 

22
prejKy pyetësor

pyetjesh

ka pasur për qëllim 
vlerësimin e përgjithshëm 

të transparencës mbi 
fushatën e  kandidatëve 

për kryetarë, 

mënyrën se si e kanë 
zhvilluar fushatën 

zgjedhore dhe 
planifikimet e format e 
financimit të fushatës. 

Nga të gjithë kandidatët që u janë përgjigjur 
pyetjeve të pyetësorit, numri ma i madh i 
kandidatëve që kanë dhënë përgjigje sipas 
subjekteve politike janë nga LDK me gjithsej 13 
kandidatë, pasuar nga LVV me nëntë kandidatë, 
PDK me tetë kandidatë dhe AAK me pesë kandidatë 
që kanë plotësuar pyetësorin lidhur me fushatën 
zgjedhore dhe financimin e tyre. 

FIGURA 1. Përkatësia partiake e kandidatëve që janë përgjigjur në pyetësor

GJITHSEJ KANDIDATË

21AAK 50+50+SPËRGJIGJJE

GJITHSEJ KANDIDATË

27LDK 90+10+SPËRGJIGJJE

13

GJITHSEJ KANDIDATË

6NISMA 20+80+SPËRGJIGJJE

2

5

GJITHSEJ KANDIDATË

28LVV 80+20+SPËRGJIGJJE

9

GJITHSEJ KANDIDATË

2AKR 10+90+SPËRGJIGJJE

1

GJITHSEJ KANDIDATË

28PDK 70+30+SPËRGJIGJJE

8

GJITHSEJ KANDIDATË

54Të tjerë 90+10+SPËRGJIGJJE

13

Po ashtu, janë  një numër i madh i kandidatëve të pavarur, përkatësisht tetë të tillë, i janë 
përgjigjur pyetësorit. Ndërsa, kandidatët nga radhët e komuniteteve jo-shumicë, e posaçërisht 
ata nga radhët e komunitetit serb, nuk janë përgjigjur as në pyetësorin elektronik, por as në 
tentativat për t’iu qasur përmes telefonit.

94++6++ABazuar në deklarimet e kandidatëve që i janë përgjigjur pozitivisht pyetësorit 
lidhur me fushatën zgjedhore, financimin dhe shpenzimet gjatë saj, vërehet 
se ekziston një perceptim i njëjtë lidhur me rëndësinë që ka transparenca 

financiare në raport me votuesit dhe vet qeverisjen. Në pyetjen se a mendoni që 
transparenca lidhur me financimin e fushatës zgjedhore ndikon në një qeverisje 
më llogaridhënëse, të gjithë kandidatët pa dallim partie kanë deklaruar që, po, 
transparenca financiare është parakusht për një qeverisje transparente dhe 
llogaridhënëse. 

Kur janë pyetur nëse ka një relacion midis transparencës financiare të partive 
politike/kandidatëve politik me qeverisjen dhe mbështetjen popullore, pothuajse 
të gjithë kandidatët që kanë dhënë përgjigje në këtë pyetësor konsiderojnë që 
transparenca financiare ndikon në rritjen e mbështetjes popullore. 94% e kandidatëve 
kanë deklaruar që besojnë se duke qenë transparent lidhur me financat e fushatës 
zgjedhore, do të rrisin përkrahjen e qytetarëve në zgjedhje, kurse vetëm 6% e 
kandidatëve nuk janë pajtuar me këtë konstatim. 

SA KA RËNDËSI 
TRANSPARENCA 
FINANCIARE PËR 
KANDIDATËT?

94%

6%

e kandidatëve kanë deklaruar që 
besojnë se duke qenë transparent 

lidhur me financat e fushatës 
zgjedhore, do të rrisin përkrahjen e 

qytetarëve në zgjedhje

e kandidatëve nuk pajtohen me 
këtë konstatim. 

FUSHATA 
ZGJEDHORE NË 
RRJETET SOCIALE

Duke marrë parasysh shkallën e lartë të përdorimit të 
teknologjisë informative dhe rrjeteve sociale në Kosovës, 
e sidomos përparësitë që këta dy faktorë kanë sjellë në të 
bërit fushatë politike ‘online’, një pjesë e konsiderueshme 
e subjekteve politike dhe kandidatët e tyre, në zgjedhjet 
lokale të 17 tetorit të këtij viti, kanë fokusuar fushatat 
e tyre në këto platforma. Kjo shpërfaqet edhe në faktin 
që 88% e kandidatëve kanë deklaruar që “Facebook” 
paraqet platformën zyrtare të komunikimit mes tyre 
dhe qytetarëve gjatë fushatës, ndërsa vetëm 12% e 
kandidatëve shfrytëzojnë platforma tjera të komunikimit 
me qytetarë gjatë fushatës, ose nuk shfrytëzojnë fare 
platforma dixhitale. Megjithatë, në anën tjetër, kur janë 
pyetur se a mund të gjejnë votuesit informata lidhur me 
aktivitetet e tyre të fushatës në profilet e tyre zyrtare 
në “Facebook”, edhe nëse nuk e kanë Facebook-un si 
platformën kryesore të komunikimit me qytetarë, 98% 
kanë thënë po, ndërsa vetëm 2% e tyre kanë thënë jo.

Edhe pse në këto zgjedhje, më shumë se në çdo palë 
zgjedhje të tjera, fushata ka qenë dukshëm më e orientuar 
në formatin dixhital, e imponuar pjesërisht edhe nga 
situata me pandeminë, një pjesë e kandidatëve nuk e 
kanë parë të domosdoshme publikimin e platformës 
zgjedhore në internet. Rreth 33% e kandidatëve kanë 
deklaruar se nuk e kanë të publikuar programin zgjedhor 
në internet (ueb-faqe, Facebook, Instagram, etj.). Kurse, 
shumica e kandidatëve, përkatësisht rreth 67% e atyre 
që janë përgjigjur, kanë deklaruar se e kanë publikuar 
programin e tyre zgjedhore në internet.

Duke ditur që për shumicën dërrmuese të kandidatëve 
për kryetar komune, mediat online e posaçërisht 
‘Facebook’ paraqesin platforma të rëndësishme për 
plasimin e informatave lidhur me fushatën zgjedhore, 
është evidente që menaxhimi i këtyre platformave 
kërkon përveç strategji edhe kohë. Kur kandidatët janë 
pyetur se nga kush menaxhohet profili i tyre zyrtar në 
“Facebook”, më shumë se gjysma e tyre kanë deklaruar se 
menaxhojnë vet me profilin e tyre gjatë kohë së fushatës 
zgjedhore, krahasuar me rreth 45% të kandidatëve 
tjerë që kanë deklaruar se menaxhimi i profileve të tyre 
zyrtare në rrjetet sociale gjatë fushatës është bërë nga 
një person tjetër apo kompani të marketingut.

Kurse, sa i përket përfshirjes së partisë apo subjektit 
politik në menaxhimin e fushatës zgjedhore në tërësi, 
rreth 75% e kandidatëve kanë deklaruar se fushata e 
tyre zgjedhore është menaxhuar nga shtabi zgjedhor, 
ndërsa 23% e tyre kanë thënë se menaxhimin e fushatës 
zgjedhore e kanë bërë personalisht ata. Kurse vetëm 2% 
e kandidatëve për kryetare komune kanë deklaruara se 
përveç nga shtabit zgjedhor, për menaxhimin e fushatës 
zgjedhore kanë angazhuar edhe kompani të tjera të 
specializuara për fushata të tilla. Mirëpo, edhe pse disa 
kandidatë kanë deklaruar se kanë angazhuar kompani 
marketingu për fushatën, ata nuk e kanë bërë publike 
emrin e kompanisë. 

Nëse i shohim sipas subjekteve politike, të gjithë 
kandidatët nga LVV  kanë deklaruar se fushata e tyre 
menaxhohet nga shtabi zgjedhor i partisë së tyre, qoftë në 
nivel qendror apo në nivel të organizimit të tyre strukturor 
në nivelin lokal. Nga kandidatët e LDK-së që kanë dhënë 
përgjigje në këtë pyetësor, shohim se dhjetë nga ta kanë 
deklaruar që fushata e tyre është menaxhuar nga shtabi 
zgjedhor ndërsa vetëm një prej tyre është deklaruar se 
menaxhimin i fushatës bëhet personalisht. Nga PDK, 
gjashtë kandidatë kanë deklaruar se fushata e tyre është 
menaxhuar nga shtabi zgjedhor, ndërsa dy të tjerë kanë 
deklaruar se e kanë menaxhuar vet. Situatë e ngjashme 
është edhe me kandidatët e AAK-së, ku katër prej tyre 
kanë deklaruar se fushata e tyre është menaxhuar nga 
shtabi zgjedhor ndërsa dy tjerë kanë thënë se e kanë 
menaxhuar atë individualisht. 

88% 12%
e kandidatëve e kandidatëve

Duke marrë parasysh shkallën e lartë të përdorimit të teknologjisë informative 
dhe rrjeteve sociale në Kosovës, e sidomos përparësitë që këta dy faktorë kanë 
sjellë në të bërit fushatë politike ‘online’, një pjesë e konsiderueshme e subjek-
teve politike dhe kandidatët e tyre, në zgjedhjet lokale të 17 tetorit të këtij viti, 
kanë fokusuar fushatat e tyre në këto platforma. 

kanë deklaruar 
që “Facebook” 
paraqet 
platformën 
zyrtare të 
komunikimit 
mes tyre dhe 
qytetarëve gjatë 
fushatës.

shfrytëzojnë 
platforma tjera 
të komunikimit 
me qytetarë gjatë 
fushatës, ose 
nuk shfrytëzojnë 
fare platforma 
dixhitale. 

PLANIFIKIMI FINANCIAR 
I FUSHATËS DHE 
MËNYRAT E FINANCIMIT 

Ndonëse subjektet politike vazhdimisht proklamojnë se i 
përkrahin financiarisht në mënyrë të barabartë kandidatët 
e tyre, në bazë të përgjigjeve të ofruara nga kandidatët 
vërehet që pothuajse të gjithë kandidatët i financojnë 
fushatat e tyre me mjete vetanake. Mbi 92% të kandidatëve 
kanë deklaruar se mjetet vetanake janë burim kryesor i 
financimit të kampanjave të tyre, qoftë si burim i vetëm 
apo i pjesshëm i financimit. Rreth 40% e kandidatëve 
kanë deklaruar se buxheti vetanak është forma e vetme e 
financimit të fushatës së tyre zgjedhore. 

Financimi i fushatës zgjedhore të kandidatit përmes 
përkrahjes së subjektit politik është veçori e gati 
gjysmës së kandidatëve, me 25 prej tyre, apo 49%, që 
kanë deklaruar mbështetjen e partisë/subjektit politik si 

formë të financimit. Ndërsa, vetëm dy kandidatë e kanë 
deklaruar mbështetjen e ofruar nga partia ose subjekti 
politik si burimin e vetëm të financimit të fushatës së tyre. 
E në kuadër të financimit të fushatës përmes përkrahjes 
së partisë apo subjektit politik të kandidatit, bie në sy 
fakti që përkrahja përmes mjeteve financiare është më 
së paku e shprehur, me vetëm 11 kandidatë që e kanë 
deklaruar këtë formë të përkrahjes nga partia apo subjekti 
i tyre politik. Përveç mjeteve financiare, forma tjera të 
përkrahjes për kandidatët janë edhe mbulimi i derivateve 
dhe shpenzimeve të transportit (e deklaruar nga 14 
kandidatë), ofrimi i burimeve njerëzore apo stafit për 
fushatës (e deklaruar nga 19 kandidatë), si dhe shërbimeve 
të marketingut që është forma kryesore e përkrahjes nga 
subjektet politike (e deklaruar nga 30 prej kandidatëve).

76.5%

Sa i përket planifikimit 
të kostos financiare të 
fushatës zgjedhore të tyre

23.5%
Ndërkaq

e kandidatëve që 
i janë përgjigjur 
pyetësorit 

e kandidatëve

janë deklaruar se 
paraprakisht kanë 
bërë një përllogaritje 
të afërt se sa mund 
të kushtojë fushata 
e tyre.

kanë thënë se 
nuk kanë bërë një 
përllogaritje të tillë.

24+76+S
52+48+S

64+36+S
72+28+S

Shërbime  
(marketing, produksion, etj.)

Përmes burimeve njerëzore/
stafit për kampanjë

Derivate dhe transport

Derivate dhe transport

30

19

14

11

76.9%

48.7%

35.9%

28.2%

FIGURA 2.  �Format e mbështetjes së kandidatëve nga subjektet politike 
(kandidatët kanë mundur të përgjigjen në më shumë se një opsion) 

Përveç burimeve të sipërpërmendura, kandidatët për 
kryetarë që janë përgjigjur në pyetësor, kanë deklaruar 
se pranojnë edhe kontribute jo-financiare për fushatën 
e tyre. Në mesin e këtyre kontributeve, vullnetarët janë 
kategoria më e shprehur, me plot 37 kandidatë që kanë 
deklaruar se në mesin e kontributeve jo-financiare 
kanë pranuar vullnetarë. Organizimi falas i tubimeve 

dhe ngjarjeve politike, ofrimi i hapësirës reklamuese 
falas, ofrimi i produksionit falas – duke përfshirë video-
spotet, broshurat, kartëvizitat apo rekuizitat tjera –, si dhe 
performanca falas të këngëtarëve, artistëve e të tjera, janë 
lloje tjera të kontributeve jo-financiare të deklaruara nga 
kandidatët.

Me mjete vetanake

Si një ndër burimet

Si burim e vetme

Me mbështetjen e partisë/subjektit politik

Me mbështetjen e donatorëve tjerë

47

25

18

20

2

2

FIGURA 3.  �Mënyra e financimit të fushatës së kandidatëve 
(*kandidatët kanë mundur të zgjedhin më shumë se një opsion)

Në anën tjetër, sa i përket financimit të fushatës përmes donatorëve tjerë, të tillë 
si miqtë, familjarët, bizneset e të tjera, kjo formë është më pak e shprehur, tek 
një e treta e kandidatëve, respektivisht 18 nga ta. Edhe në këtë kategori, vetëm 
dy kandidatë kanë deklaruar se kjo është forma e vetme e financimit. 14+86+S

73+27+S
60+40+S

75+25+S97+3+S

Vullnetarë

Hapësirë reklamuese falas

Organizim falas të ngjarjeve

Produksion falas Performancë falas

37

12

17

11 1

86%

27.9%

39.5%

25.6% 2.3%

FIGURA 4.  �Lloji i kontributeve jo-financiare të pranuara nga kandidatët  
(*kandidatët kanë mundur të zgjedhin më shumë se një opsion)

A (SA) JANË 
TRANSPARENT 
KANDIDATËT LIDHUR 
ME SHPENZIMET  
E FUSHATËS  
SË TYRE?
Përkundër faktit që të gjithë kandidatët e njohin rëndësinë dhe efektin e të qenit 

transparent me publikun, posaçërisht lidhur me financimin dhe shpenzimet e 
fushatës, vetëm rreth çereku i tyre, përkatësisht 27.5%, kanë deklaruar se partia 

apo subjekti i tyre politik e ka bërë publike informatën se sa planifikohet të shpenzohet 
gjatë fushatës. Megjithatë, kur kandidatëve u është kërkuar linku ku kjo e dhënë është e 
publikuar, asnjë prej tyre nuk kanë ofruar linqe specifike ku janë të qasshme të dhënat 
për shpenzimet e planifikuara për fushatë, por janë mjaftuar me ofrimin e linçeve të 
profileve të tyre dhe të subjektit politik në rrjetin social Facebook, me linçet e raporteve 
financiare të vitit paraprak apo kanë deklaruar se ato të dhëna do të bëhen publike pas 
përfundimit të fushatës.

Ndonëse aktualisht legjislacioni në fuqi nuk parasheh detyrim për kandidatët që 
të njëjtit t’i deklarojnë financat e tyre gjatë fushatës, por ky obligim vlen vetëm për 
subjektin politik si entitet, ekziston një qëndrim afirmativ i kandidatëve që ky obligim të 
vlejë edhe për ta individualisht. Plot 98% e kandidatëve për kryetarë që i janë përgjigjur 
pyetësorit elektronik, kanë deklaruar se janë ‘pro’ që edhe kandidatët të obligohen 
ligjërisht që të deklarojnë financat e tyre të fushatës. 98++2++A98% 2%

Po Jo

FIGURA 5.  
Përgjigjet e kandidatëve se a janë 

‘pro’ që edhe ata të obligohen 
ligjërisht që të deklarojnë financat 

e tyre të fushatës

Përkrahur nga: 


